MENGETAHUI STATUS ANDA ADALAH PENTING
UNTUK:

KESIHATAN ANDA: Memiliki talasemia
trait bermakna anda, kemungkinan besar,
tidak akan mengalami sebarang masalah
kesihatan, kecuali anemia ringan. Walau
bagaimanapun, keadaan ini mungkin
disalah erti dengan anemia kekurangan
zat besi. Mengetahui status anda boleh
memastikan bahawa anda tidak akan
mendapat diagnosis atau rawatan yang
salah.

KELUARGA ANDA: § Jika anda mempunyai
talasemia trait, keadaan ini bermakna
talasemia berlaku dalam keluarga anda,
oleh itu ibu bapa dan saudara mara anda

juga perlu menjalani ujian saringan.

ANAK ANDA: Jika anda dan pasangan
anda mempunyai talasemia trait, terdapat
peningkatan risiko (25% dalam setiap
kehamilan)
dilahirkan

bahawa anak anda akan

dengan talasemia major,

bentuk gangguan yang serius.

BAGAIMANA ANDA BOLEH TAHU JIKA ANDA
PEMBAWA TALASEMIA?

Menilai status talasemia anda adalah mudah!

1.Sebagai langkah pertama, anda boleh
bermula dengan pemeriksaan makmal,
seperti kiraan darah lengkap (CBC), yang
memeriksa jumlah dan saiz sel darah merah.

2.Selepas itu, ujian yang lebih khusus mungkin
diperlukan, seperti kromatografi cecair
(HPLC), iaitu kaedah yang tepat dan boleh
dipercayai untuk mengesan talasemia trait,
elektroforesis hemoglobin, yang mengukur
pelbagai jenis hemoglobin dalam darah, atau
ujian genetik yang memeriksa DNA anda.
Semua ini dilakukan  dengan  satu
pengambilan darah yang mudah!

Seorang penjaga kesihatan profesional yang
dilatih khas harus menilai keputusan dan
memberi anda panduan yang sesuai mengenai
status dan pilihan anda.

Dapatkan ujian hari ini untuk
mengetahui status anda!

Untuk maklumat lanjut boleh layari
www.thalassaemia.org.cy

APAKAH TALASEMIA TRAIT?

Talasemia, juga dikenali sebagai anemia
Mediterranean, iaitu sekumpulan gangguan
darah yang diwarisi dan bercirikan penurunan
penghasilan hemoglobin, iaitu protein yang
membawa oksigen di dalam sel darah merah.

Terdapat dua jenis talasemia iaitu; talasemia alfa
(a-) dan beta (B-). Terdapat juga dua bentuk
utama talasemia; talasemia minor dan talasemia
major.

Individu yang menghidap talasemia minor, juga
dikenali sebagai mempunyai talasemia trait
atau pembawa talasemia, secara amnya sihat
dan tidak memerlukan sebarang rawatan
perubatan. Mereka kadangkala boleh mengalami
anemia ringan.

Sebaliknya, individu dengan [B-talasemia major
mengalami anemia yang teruk dan boleh
mengancam nyawa, biasanya mengakibatkan
pertumbuhan yang terbantut, beberapa masalah
kesihatan yang serius dan jangka hayat yang
pendek, jika tidak dirawat.




ADAKAH ANDA PEMBAWA TALASEMIA?

Adakah anda pernah mendengar tentang
talasemia? Jika tidak, anda mungkin akan
terkejut sekiranya mengetahui kes talasemia
adalah lebih banyak daripada yang anda
fikirkan.

Adakah anda tahu bahawa lebih daripada
1.5% penduduk dunia dianggarkan sebagai
pembawa talasemia?

Dalam beberapa kawasan di dunia, ramai
orang membawa trait talasemia, manakala di
beberapa tempat lain peratusan pembawa
boleh melebihi 20% daripada populasi
penduduk tempatan.

Paling ketara, kebanyakan pembawa datang
daripada negara sekitar Laut Mediterranean,
termasuk Cyprus, Greece, Itali, Lubnan, Syria,
Mesir dan negara-negara di Afrika Utara yang
lain, Timur Tengah, iaitu Semenanjung Arab,
Iran, Irag, Afghanistan, Asia Tenggara, seperti
Thailand, Bangladesh, Maldives dan Pasifik
Barat, termasuk China, Malaysia, Filipina, dsb.

Global Distribution of Pathological
Hemoglobin Disorders
Source: WHO, 1996

>19 [l Births with a pathological

TALASEMIA TRAIT
BUKAN PENYAKIT.

SEKIRANYA ANDA
MEMILIKI TALASEMIA
TRAIT, KEADAAN [N
SERMAKNA ANDA
MEMBAWA SALAR
SATU GEN YANG
ROSAK DAN
MENYEBABKAN
GANGGUAN, TETAPI
ANDA SENDIRI
TIDAK MENGHIDAP
TALASEMIA.

MENGAPA PENTING UNTUK MENGETAHUI STATUS
ANDA?

Talasemia adalah penyakit yang diwarisi; hal ini
bermakna ia diturunkan daripada kedua-dua
ibu bapa, yang merupakan pembawa, kepada
anak-anak mereka. Pembawa yang dipanggil
talasemia trait, biasanya tidak memerlukan
apa-apa rawatan atau intervensi sepanjang
hayat mereka.

Malah, kira-kira 8 daripada 10 orang yang
membawa talasemia trait tidak
mengetahuinya dan tidak akan
mengesyakinya, melainkan mereka menjalani
ujian darah khusus.

Apabila kedua-dua ibu bapa membawa ciri 3
talasemia, terdapat 25% kemungkinan dalam
setiap kehamilan, anak mereka akan
mewarisinya daripada kedua-dua ibu bapa dan
mempunyai  [B-talasemia  major, bentuk
penyakit yang paling serius.

Dalam kes itu, kanak-kanak akan memerlukan
rawatan perubatan sepanjang hayat dengan
pemindahan darah, terapi pengkelatan zat besi
dan penjagaan pelbagai disiplin.




